
“BOYCHECHAK” QO‘SHIG‘IDA 
AJDODLAR TURMUSH TARZI 
MOTIVLARI

S. Matchanov
ChDPU professori, pedagogika fanlari doktori

U. F. Xabibullayev
O‘zDJTU, Umumiy fanlar kafedrasi o‘qituvchisi

ORCID: 0009-0003-5144-789X

Annotatsiya: “Boychechak” xalq qo‘shig‘ining mazmun-mohiyati, undagi arxaik dunyoqarash unsurlari hamda ajdodlar 
turmush tarzi bilan bog‘liq motivlar tahlil etiladi. Qo‘shiqdagi ramziy obrazlar orqali qadimgi insonlarning tabiatga, fasllarga 
va marosimlarga munosabati yoritiladi. Shuningdek, boychechak obrazi asosida qadimgi e’tiqodlar, totemistik qarashlar 
va marosimiy an’analar ilmiy jihatdan izohlanadi.

Kalit so‘zlar: Boychechak, folklor, xalq qo‘shiqlari, arxaik dunyoqarash, totemizm, marosim qo‘shiqlari, Navro‘z, ramziy 
obraz, qadimgi e’tiqodlar.
Abstract: The content and essence of the folk song “Boychechak,” as well as the elements of archaic worldview and 
motifs related to the lifestyle of ancestors, are analyzed. Through symbolic imagery, the attitudes of ancient people toward 
nature, seasons, and ritual practices are revealed. In addition, ancient beliefs, totemistic views, and ritual traditions are 
scientifically interpreted based on the image of the boychechak.

Key words: Boychechak, folklore, folk songs, archaic worldview, totemism, ritual songs, Navruz, symbolic image, ancient 
beliefs.
Аннотация: Анализируются содержание и сущность народной песни “Бойчечак”, а также элементы архаического 
мировоззрения и мотивы, связанные с образом жизни предков. Через систему символических образов раскрыва-
ется отношение древних людей к природе, временам года и обрядовой практике. Кроме того, на основе образа 
бойчечака с научной точки зрения интерпретируются древние верования, тотемистические представления и обря-
довые традиции.

Ключевые слова: Бойчечак, фольклор, народные песни, архаическое мировоззрение, тотемизм, обрядовые 
песни, Навруз, символический образ, древние верования.

KIRISH
Insoniyat tarixida xalq og‘zaki ijodi ajdodlar tafakkuri, dunyoqarashi va turmush tarzining muhim manba

laridan biri hisoblanadi. Xususan, marosim qo‘shiqlari insonning tabiat bilan uyg‘un hayot kechirgan davrla-
rini, uning kosmologik tasavvurlarini va mifologik ongini badiiy ifodalaydi. “Boychechak” qo‘shig‘i ana shunday 
qadimiy qo‘shiqlardan biri bo‘lib, unda bahor faslining kirib kelishi, tabiatning uyg‘onishi va inson ruhiyatidagi 
o‘zgarishlar aks etgan.

MAVZUGA OID ADABIYOTLAR SHARHI
Xalq og‘zaki ijodining ilmiy ahamiyatini ko‘plab olimlar ta’kidlagan. Akademik V. V. Radlov o‘zining “Образцы 

народной литературы тюркских племен” asarida turkiy xalqlar qo‘shiqlarining qadimgi mifologik qatlamini 
ochib bergan holda, ularning tabiat kuchlari bilan bog‘liqligini ko‘rsatadi: “Xalq qo‘shiqlari – bu qadimgi tafak-
kurning tirik xotirasi, unda insonning tabiiy muhitga bo‘lgan dastlabki munosabatlari saqlangan” [1]. Ushbu fikr 
“Boychechak” qo‘shig‘ining o‘rganilishi uchun asosiy ahamiyat kasb etadi, chunki bu qo‘shiq aynan shunday 
arxaik tafakkur qoldig‘idir.

Folklorshunos To‘ra Mirzayev xalq qo‘shiqlarining genezisini tadqiq qilib, quyidagi xulosaga keladi: “Marosim 
qo‘shiqlari xalq ongining eng qadimgi qatlamini ifodalaydi va ular orqali etnik dunyoqarash, kosmologik tasav-
vurlar, tabiat bilan uyg‘unlikni ifodalovchi dastlabki tushunchalarni o‘rganish mumkin” [2]. Bu fikr “Boychechak” 
qo‘shig‘ining tadqiqoti uchun metodologik asos bo‘lib xizmat qiladi.

Mifolog U. Eliade qadimgi jamiyatlarning tabiat marosimlarini o‘rganib, “Bahorning kelishi qadimgi inson 
uchun nafaqat tabiiy hodisa, balki kosmik yangilanish, ilohiy kuchlarning uyg‘onishi demakdir”, deb ta’kid-
laydi [3]. Aynan shu nuqtai nazardan “Boychechak” qo‘shig‘ini tahlil qilish, undagi arxaik dunyoqarash qoldiqla-
rini aniqlash imkonini beradi.

Professor Oxunjon Safarov esa bolalar adabiyoti va folklor muammolarini o‘rganib, “Boychechak erta 
bahorda ochiladigan gul ekanligi bilan birga, tarixiy hodisalarning umumlashma obrazi hamdir”, deb yozadi [4]. 
Bu fikr qo‘shiqning tarixiy qatlamini o‘rganish uchun muhim yo‘nalishni ko‘rsatadi.

Folklorshunoslikda turmush tarzi motivlari – bu xalqning kundalik hayot faoliyati, mehnat jarayonlari, 
maishiy munosabatlar, urf-odatlar va marosimlarini ifodalovchi badiiy vositalar tizimidir. Bu motivlar xalq og‘zaki 
ijodining eng barqaror va uzoq muddatli saqlanib qoladigan qismlaridan biri bo‘lib, avlodlar o‘rtasida madaniy 
merosni uzatuvchi vazifani bajaradi. Turmush tarzi motivlari xalqning moddiy va ma’naviy madaniyatining, ijti-
moiy-iqtisodiy munosabatlarining, ekologik bilimlarining badiiy ifodasi sifatida qadrlanadi va etnografik manba 
sifatida katta ahamiyatga ega.

Olimlar turmush tarzi motivlarini quyidagi xususiyatlari bilan ajratib ko‘rsatadilar:

•	 birinchidan, ular jamoaviy ijod mahsuli bo‘lib, an’anaviy shaklda avloddan avlodga o‘tadi, bu esa ularning 
xronologik uzluksizligini va barqarorligini ta’minlaydi;

•	 ikkinchidan, ular ma’lum ijtimoiy-madaniy muhit bilan chambarchas bog‘liq, ya’ni geografik muhit, iqlim 
sharoiti, iqtisodiy faoliyat turi motivlarning shakllanishiga bevosita ta’sir qiladi;

•	 uchinchidan, turmush tarzi motivlari vaqt o‘tishi bilan o‘zgarib, yangi qatlam qo‘shadi, lekin asosiy struk-
turani saqlab qoladi, bu “muzokarali an’anaviylik” (negotiated tradition) hodisasidir;

•	 to‘rtinchidan, turmush tarzi motivlari funksional jihatdan amaliy va badiiy vazifalarni birgalikda bajaradi – 
ular nafaqat ma’lum marosimni amalga oshirishda qo‘llanadi, balki estetik zavq ham baxsh etadi;

•	 beshinchidan, bu motivlar simvolik va ramziy tizimga ega, ya’ni oddiy kundalik predmetlar va hodisalar 
maxsus madaniy ma’nolarni kasb etadi.

Folklorshunos V. Y. Propp o‘zining “Folklor va haqiqat” asarida turmush tarzi motivlarining transformat-
siya qonuniyatlarini tadqiq qilib, ularning “badiiy shaklda saqlanib, mazmun jihatdan yangilanishini” ta’kidlagan. 
Uning fikricha: “Xalq og‘zaki ijodida turmushiy detallar asta-sekin badiiy obrazlarga aylanadi, ular o‘zining bevo-
sita amaliy funksiyasini yo‘qotib, ramziy ma’no kasb etadi” [5]. Bu fikr “Boychechak” qo‘shig‘idagi turmush tarzi 
motivlarini tahlil qilishda asosiy metodologik tamoyil bo‘lib xizmat qiladi.

To‘ra Mirzayevning ta’kidlashicha: “Turmush tarzi motivlari xalqning tarixiy xotirasining tirik saqlanuvchi-
sidir, ular orqali qadimgi jamiyatning iqtisodiy, ijtimoiy va madaniy hayoti haqida qimmatli ma’lumotlar olish 
mumkin” [6]. Bu motivlar etnografik manba sifatida o‘rganiladi va xalq etnografiyasini boyitadi.

Tadqiqotchi Mamatqul Jo‘rayev o‘zining “O‘zbek mavsumiy marosim folklori” asarida turmush tarzi motiv
larining genezisini tahlil qilib, quyidagi xulosaga keladi: “Turmush tarzi motivlari qadimgi mehnat jarayonlari 
bilan uzviy bog‘liq bo‘lib, ular avvalo mehnat qo‘shiqlari shaklida yuzaga kelgan, keyinchalik marosimiy va o‘yin-
kulgi funksiyalarini qo‘shib olgan” [7]. Bu fikr “Boychechak” qo‘shig‘ining turmush tarzi motivlarini tushunishda 
muhim ahamiyatga ega.

Turmush tarzi motivlari tizimini o‘rganishda struktural-funksional yondashuv muhim o‘rin tutadi. Bu 
yondashuvga ko‘ra, har bir motiv ma’lum ijtimoiy funksiyani bajaradi va boshqa motivlar bilan tizimli bog‘liqlikda 
mavjud bo‘ladi. “Boychechak” qo‘shig‘ida turmush tarzi motivlari o‘zaro bog‘liq tizim hosil qiladi: agrar-iqtisodiy 
motivlar (qozon, ayron) marosim-urf-odat motivlari (boychechakni tut yog‘ochga osish) va sotsial-munosabat 
motivlari (bolalarning keksalarga murojaati) bilan uyg‘unlashib, butun badiiy tasvirni yaratadi.

Turmush tarzi motivlarining yana bir muhim xususiyati – ularning kosmologik o‘lchamga ega bo‘lishidir. 
Qadimgi jamiyatda kundalik hayot faoliyati kosmik tartib bilan uzviy bog‘liq bo‘lgan. Mehnat jarayonlari, maro-
simlar va urf-odatlar kosmologik tasavvurlarga asoslangan. “Boychechak” qo‘shig‘idagi “tut yog‘ochga osish” 
motivi aynan shunday kosmologik o‘lchamga ega – bu yerda kundalik predmet (tut yog‘ochi) kosmik markaz 
(axis mundi) sifatida qabul qilinadi.

TADQIQOT METODOLOGIYASI
Zamonaviy folklorshunoslikda turmush tarzi motivlarini o‘rganishda etnografik, lingvistik, antropologik 

va psixoanalitik usullar qo‘llaniladi. Bu kompleks yondashuv orqali motivlarning ko‘p qirrali tabiati, ularning 
madaniy funksiyalari va semantik mohiyati ochiladi.

TAHLIL VA NATIJALAR
“Boychechak” qo‘shig‘ida ajdodlarimiz turmush tarzi motivlari

“Boychechak” qo‘shig‘ida agrar jamiyatning asosiy turmush tarzi – dehqonchilik va chorvachilik aks 
etgan. “Qozon to‘la ayrondir” misrasi qadimgi turmush tarzining iqtisodiy jihatini ifodalaydi. Bu yerda ayron – 
qo‘y sutidan tayyorlangan, o‘zbek milliy oshxonasining muhim komponenti, qozon esa har bir o‘zbek uyining 
markaziy predmetidir. Bu motivlar qadimgi dehqonchilik jamiyatining oziq-ovqat madaniyatini, chorvachilik 
mahsulotlaridan foydalanishni ko‘rsatadi.

Etnografik tadqiqotlar shuni ko‘rsatadiki, qadimgi o‘zbeklarda ayron nafaqat oziq-ovqat, balki muqaddas 
ichimlik sifatida ham qabul qilingan. Navro‘z marosimlarida ayron bilan suv aralashmasi “hayot suvi” deb 
atalgan va yangi yilning barcha xonadonlarga baraka olib kirishini ramziy ifodalagan. Qadimgi dehqonchilik 
jamiyatida qozon nafaqat osh pishirish vositasi, balki oila barakasining, xonadon farovonligining ramzi sifatida 
qabul qilingan. “Qozon to‘la” bo‘lishi – bu oilaning to‘yimli hayoti, chorvachilikning rivojlanishi, turmush sama-
radorligining ko‘rsatkichi.

Ayron va qozon kabi turmush predmetlarining qo‘shiqqa kiritilishi uning iqtisodiy-madaniy qatlamini ochib 
beradi. Bu motivlar orqali biz qadimgi ajdodlarimizning chorvachilik bilan shug‘ullanganini, sut mahsulot
larini keng iste’mol qilganini, milliy oshxonaning shakllanish jarayonlarini kuzatishimiz mumkin. “Ayroningdan 
bermasang, qozon-tavog‘ing vayrondir” misralari esa iqtisodiy munosabatlarning badiiy ifodasidir. Bu yerda 
boychechak bilan “savdo-sotiq” qilish, uning ne’matlari evaziga “to‘lov” talab qilish kabi arxaik tushunchalar 
saqlangan.

Agrar-iqtisodiy motivlarning yana bir muhim jihati – ularning kosmologik o‘lchamga ega bo‘lishidir. Qadimgi 
dehqonchilik jamiyatida hosil olish jarayoni kosmik kuchlar bilan uzviy bog‘liq deb tushunilgan. Ayron va qozon 
nafaqat moddiy ne’mat, balki ilohiy baraka, yer-ona va osmon-ota ne’matlarining ramzi sifatida qabul qilingan. 
Shuning uchun “Boychechak” qo‘shig‘ida bu predmetlar marosimiy kontekstda paydo bo‘ladi – ular qadimgi 
qurbonlik marosimining bir qismi sifatida taqdim etiladi.

Qo‘shiqning ikkinchi qismida “boychechakni tut yog‘ochga osish”, “qilich bilan chopish”, “baxmal bilan 
yopish” epizodlari qadimgi marosimlarning fragmentlaridir. Bu motivlar turmush tarzining marosimiy qatlamini 
ifodalaydi. Qadimgi jamiyatlarda har bir muhim hayotiy hodisa – hosil yig‘ish, yangi yil boshlanishi, urug‘ ekish 
– maxsus marosimlar bilan kuzatilgan.

“Marosimning eposda aks etishi haqida so‘z ketar ekan, uning asosan ikki jihati mavjud:

a)	 maishiy turmushda o‘z ijro o‘rniga ega bo‘lib, xalq og‘zaki ijodiyotida mustahkam o‘rin egallagan;

b)	 maishiy turmushda ijro o‘rni unutilib, badiiy holatga ko‘chgan” [8].

“Boychechak” qo‘shig‘ida biz ikkala holatni ham kuzatamiz – qo‘shiq hali ham marosimiy funksiyani baja-
radi va badiiy ifoda sifatida saqlanib qolgan.

“Boychechakni tut yog‘ochga osish” epizodi qadimgi “dunyo o‘qi” (axis mundi) tasavvurlari bilan bog‘liq. 
Tut yog‘ochi O‘rta Osiyo mifologiyasida kosmik markaz sifatida qabul qilingan – uning ildizlari yer osti olamiga, 
poyasi yerga, shoxlari osmonga yetadi. Boychechakni shunday muqaddas daraxtga osish uning ilohiy olam 
bilan bog‘liqligini, kosmologik vazifasini ifodalaydi. Bu marosim qadimgi jamiyatlarda yangi yil, yangi hosil, yangi 
hayot boshlanishini nishonlash uchun amalga oshirilgan.

“Qilich bilan chopish” va “baxmal bilan yopish” epizodlari esa murakkab marosimiy amallarni ifodalaydi. 
Qilich qadimgi jamiyatda nafaqat urush quroli, balki marosimiy predmet sifatida ham qo‘llangan. Qilich bilan 
“chopish” – bu “o‘ldirish-ozod qilish” ritualining fragmenti, ya’ni eski, qishki hayotning o‘zini qurbongohga kelti-
rish va yangi bahoriy hayotga yo‘l ochishdir. “Baxmal bilan yopish” esa tiklash, yangidan jonlantirish marosimini 
ifodalaydi – qimmatbaho mato bilan o‘rash orqali boychechakka yangi ma’no, yangi hayot baxsh etiladi.

Bu marosim urf-odat motivlari qadimgi jamiyatning siklik vaqt tasavvurlarini aks ettiradi – qishning o‘limi 
va bahorning tiklanishi, tabiatning uyg‘onishi va hosilning yangilanishiga oid marosimlar tasviri orqali jamiyat 
a’zolari o‘zlarini kosmik tartibning bir qismi sifatida his etgan, tabiat kuchlariga ta’sir o‘tkazishga uringan va 
jamoaviy yagonalikni mustahkamlagan.

Qo‘shiqning naqorat qismida “qattiq yerdan qatalab chiqqan boychechak” misrasi qadimgi jamiyatning 
ijtimoiy qatlami haqida ma’lumot beradi. “Qattiq yer” va “yumshoq yer” taqqoslamasi turmush sharoitining 
turlichaligini, hayotda to‘siqlarni yengish zaruratini ifodalaydi. Bu motivlar jamiyat a’zolarining bir-biriga o‘zaro 
yordam berishi, qiyinchiliklarga qarshi birgalikda kurashishi ruhini tarbiyalaydi.

“Qattiq yerdan qatalab chiqish” metaforasi jamiyatning barcha a’zolari uchun umumiy axloqiy-qoidaviy 
ma’noga ega. Bu yerda boychechak nafaqat gul, balki insoniyat timsoli sifatida qabul qilinadi – qiyinchiliklarga 
qaramay, to‘siqlarni yengib, yangi hayotga intilish. Bu motiv qadimgi jamiyatda mehnatsevarlik, bardoshlilik, 
iroda kuchini tarbiyalashning muhim vositasi bo‘lgan.

“Boychechagim boylandi” murojaati esa sotsial munosabatlarning ierarxik jihatini ifodalaydi. “Boylanish” 
– bu nafaqat boylikka ega bo‘lish, balki bag‘rikenglik, mehmondo‘stlik, jamoaga foyda keltirish fazilatidir. 
Boychechak “boylanib”, ya’ni jamoaga ne’mat tarqatib, o‘zining ijtimoiy vazifasini bajaradi. Bu yerda iqtisodiy 
va ma’naviy boylik tushunchalari uyg‘unlashgan.

Qo‘shiqda bolalar va keksalar o‘rtasidagi munosabatlar ham muhim o‘rin tutadi. Bolalar “Navro‘z elchisi” 
sifatida boychechakni terib, keksalarga olib boradilar, ularning duosini oladilar. Bu ijtimoiy funksiya ikki avlod 
o‘rtasidagi uzviy bog‘liqlikni, an’anaviy madaniyatni avloddan avlodga uzatish mexanizmini ifodalaydi. Keksa
larning “duosi” – bu nafaqat diniy marosim, balki jamiyat tajribasining, donolikning yangi avlodga o‘tkazilishidir.

Ijtimoiy munosabat motivlarining yana bir jihati – ularning gender jihatdan ochilishidir. Qo‘shiqda 
“boychechak” ayolona timsol sifatida ham qabul qilinishi mumkin – u “boylanadi”, ya’ni homilador bo‘ladi, ne’mat 
tarqatadi. Bu qadimgi jamiyatning reproduktiv funksiyalarini, nasl davom ettirishning muhimligini ifodalaydi. 
Shuningdek, qo‘shiqni ayollar va bolalar ijro etishi ham gender munosabatlarni aks ettiradi.

Qo‘shiqda boychechak guli markaziy obraz sifatida qo‘llangan. Bu oddiy bahoriy gul qo‘shiqda muqaddas 
mavjudot, yangi hayot ramzi, Navro‘z elchisi maqomiga ko‘tariladi. Boychechak “tut yog‘ochga osiladi”, “qilich 
bilan chopiladi”, “baxmal bilan yopiladi” – bu harakatlar gulga nafaqat jismoniy, balki ramziy-ma’naviy muno
sabatni ifodalaydi. Asqar Musaqulov ta’kidlaganidek, arxaik dunyoqarashda o‘simliklar jonli va ongli deb tushu
nilgan, ko‘p xalqlar o‘z ajdodlarini o‘simliklar totemi bilan bog‘lagan. Boychechak obrazi qadimgi turklarning 
“yashil koinot” tasavvurlarining ifodasi bo‘lib, bu gul orqali inson tabiat bilan uyg‘unlikni, ekologik muvozanatni 
ta’minlashga intiladi. Gulning rangi, hidi, shakli badiiy tafsilotlar sifatida ishlatilib, ular orqali bahorning kelishi, 
tabiatning yangilanishi tasvirlanadi. Boychechak obrazi, shuningdek, ayollarning go‘zalligi, pokligi, halolligi 
ramzi sifatida ham talqin qilinadi, bu esa qo‘shiqning ko‘p qatlamli ma’no tizimini shakllantiradi.

Qo‘shiq orqali yosh avlodga mehnatsevarlik, tabiatni asrash, jamoaviy hamkorlik kabi fazilatlar singdi-
riladi. Bolalar marosimda ishtirok etib, ekologik madaniyatni, tabiat bilan uyg‘un munosabatlarni o‘rganadilar. 
Marosim ma’lum ma’noda epos syujet halqasining yuzaga kelishiga zamin bo‘lishi bilan birga, bevosita estetik 
funksiyani ham bajaradi. Qo‘shiq bolalarning badiiy didini shakllantiradi, ularda musiqiy hissiyotni uyg‘otadi, 
xalq og‘zaki ijodiga bo‘lgan qiziqishni oshiradi. Marosim jarayonida bolalar kattalarni kuzatib, ularning harakat-
larini takrorlaydilar, bu orqali ijtimoiy tajriba to‘plab, hayotiy ko‘nikmalarni egallaydilar. Boychechak guli orqali 
tabiatning go‘zalligi, uning inson hayotidagi ahamiyati haqida tasavvurlar shakllanadi. Qo‘shiqning pedagogik 
ahamiyati shundaki, u bolalarni milliy an’analarga, urf-odatlarga sadoqat ruhida tarbiyalaydi, ularning milliy 
o‘zligini shakllantirishga xizmat qiladi.

Qo‘shiqda kundalik oddiy hayot hodisalari badiiy obrazlar orqali ifodalangan. Boychechak mehnatkash 
inson ramzi sifatida talqin qilinadi: “Axir u qattiq yerdan qatalab chiqqan boychechakning o‘zi-da”, degan xalq 
gapida bu gulning mehnat va matonat ramzi ekanligi ta’kidlanadi. Shukur Shomaqsudov ta’kidlaganidek, 
folklor janrlarining hayotiy-estetik vazifasi xalqning maishiy hayoti, turmush tarzi bilan chambarchas bog‘liq-
likda namoyon bo‘ladi. Qo‘shiqda epik tus – voqealarning ketma-ket bayoni, harakatlarning tavsifi bilan birga, 
lirik kayfiyat – bahorning kelishidan chinakam xursandchilik, tabiat go‘zalligidan zavqlanish ham mujassam 
etilgan. Bu ikki uslubning uyg‘unligi qo‘shiqning badiiy ta’sirini kuchaytiradi, uni bir vaqtning o‘zida hikoya qilish 
va kayfiyat ifodalash vositasiga aylantiradi. Qo‘shiqda zamon va joy belgisizligi – xronotopning umumiyligi 
saqlanib, bu uning barcha davrlar, barcha mintaqalar uchun qadriy ekanligini ta’minlaydi.

Qo‘shiq tilida takrorlar, ohangdoshliklar, qofiyalar qonuniy ravishda qo‘llangan. “Tutdilar – osdilar”, “bo‘ldilar 
– yopdilar” kabi takroriy konstruksiyalar marosimiy harakatlarning ritmik ketma-ketligini ifodalaydi. Sodda, biroq 
ifodali til qo‘shiqning bolalar va kattalar tomonidan oson egallanishini ta’minlaydi. Qo‘shiqda sinonimik boylik, 
antonimik ziddiyatlar, metaforik ifodalar keng qo‘llangan. Tilning xalq tiliga yaqinligi, dialektizm va professional 
leksikaning yo‘qligi uning keng ommalashishiga yordam beradi. Ohangdoshliklar orqali qo‘shiqning musiqiyligi, 
ritmik tuzilishi ta’minlanadi, bu esa uni yod olishni osonlashtiradi. Qo‘shiq matnida epitetlar, metaforalar, perso
nifikatsiyalar orqali boychechak guli jonli obrazga aylanadi, uning xarakteri, kayfiyati tasvirlanadi. Tilning badiiy 
ifodaviyligi qo‘shiqning estetik ta’sirini oshiradi, uni xalq ijodining yuksak namunasiga aylantiradi.

XULOSA VA TAKLIFLAR
“Boychechak” qo‘shig‘i turmush tarzi motivlarining badiiy ifodasi sifatida tarixiy, pedagogik va estetik funk-

siyalarni birgalikda bajaradi. U qadimgi ajdodlarimizning bahoriy marosimlari, tabiatga bo‘lgan munosabatlari, 
dehqonchilik faoliyatini saqlab qolgan bo‘lib, xalq badiiy ongining yorqin namunasidir. Qo‘shiqning ko‘p qirrali 
funksional vazifalari uning milliy madaniyatda egallagan o‘rnini, avlodlar o‘rtasida uzatilishini, zamonaviy davrda 
ham o‘z ahamiyatini yo‘qotmasligini ta’kidlaydi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

521

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, aprel, 4(1)-son

2026. №4(1)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


